
 

 
ГАДААД ХЭЛНИЙ БАГШИЙН ТУСЛАХААР (ГХБТ) 

АЖИЛЛАХАД ТАВИГДАХ ШААРДЛАГА 
 
 
ГХБТ хөтөлбөр нь англи хэлний багш нарт зориулсан хөтөлбөр бөгөөд 
Фулбрайтын Оюутны Хөтөлбөрийн нэг хэсэг юм. Тус хөлбөрийн зорилго нь 
англи хэлний багш нарт чадвараа сайжруулж, англи хэлний мэдлэгээ 
дээшлүүлж, Америкийн Нэгдсэн Улсын соёл, зан заншлын талаархи 
мэдлэгээ баяжуулах боломж олгохын сацуу АНУ-ын их дээд сургууль, 
коллежийн гадаад хэлний сургалтыг сайжруулахад чиглэсэн. Тэтгэлгийг 
хичээлийн нэг жилийн хугацаатай олгох бөгөөд сунгахгүй. 
 
Өргөдөл гаргагч нь дараах шаардлагыг хангасан байх ёстой: 
 
- Их дээд, дунд сургуулийн англи хэлний багшаар ажилладаг байх 
- Бакалавр зэрэгтэй байх. Магистрын зэрэгтэй бол бүр сайн  
- Англи хэл чөлөөтэй эзэмшсэн байх, тухайлбал TOEFL-ийн шалгалтад 

доод тал нь 550 оноо авсан байх               (Institutional 
TOEFL-ийг хүлээн зөвшөөрнө)  

- Дор хаяж 2-3 жил багшилсан туршлагатай байх 
- Өргөдөл гаргах үед 22-29 настай байх 
 
ТОВЧ ТАНИЛЦУУЛГА: 
 
ГХБТ хөтөлбөрт оролцогчид нь багшлах ажилдаа дур сонирхолтой байх 
ёстой. Тэд төрөлх хэл, соёлоо америк сурагч, оюутнуудад заах чин 
эрмэлзэлтэй байх ёстой. Тэд ард түмнийхээ соёлын талаар болон эх 
оронд нь сүүлийн үед болсон үйл явдлын талаар мэдлэгтэй болохоо 
өргөдөлдөө харуулах нь зүйтэй. Тэд манлайлах чадвартай байхаас гадна 
оюутнуудын урмыг хөдөлгөж, тэдэнтэй шийдэмгий харьцаж чаддаг байх 
хэрэгтэй. ГХБТ нь олон нийтийн арга хэмжээ, сургууль дээр зохиогддог 
арга хэмжээнд идэвхтэй оролцон, хүмүүстэй танилцаж, тухайн хамт олны 
нэг хэсэг болох эрмэлзэлтэй байх хэрэгтэй. Тэд бүтээлч 
санаачлагатай, өөрийн хүчинд тулгуурладаг байхын зэрэгцээ сургуулийн 
багш, ажилтан, сурагч оюутнуудтай маш сайн харилцаа тогтоож, багаар 
ажиллах чадвартай байх ёстой.  
 
Олонхи сургууль жижиг хотод амьдрах сонирхолтой бөгөөд чадвартай, 
хөдөөгийн амьдралд дасан зохицож чадах ГХБТ авахыг хүсдэг. Түүнчлэн 
ГХБТ нь зохион байгуулах чадвар маш сайн, компьютер дээр ажиллаж 
чаддаг байхыг сургуулиуд шаарддаг. Спорт, дуу хөгжим, бүжиг, театр, 
уран зохиол, яруу найраг болон бусад соёл спортын арга хэмжээ 
сонирхдог, хоол хийх дуртай хүмүүсийг сургуулиуд авахдаа дуртай 
байдаг. Гэхдээ юуны өмнө суралцах хүсэл эрмэлзэл, дасан зохицох 
чадвараа харуулсан хүмүүсийг сургуулиуд хайдаг. 
 


